Na osnovu člana 20. tačka 1. Zakona o slobodi pristupa informacijama u Federaciji Bosne i Hercegovine, («Službene novine Federacije BiH», broj: 32/01 i 48/11), sekretar Skupštine, dana 09.08.2019. godine objavljuje:
V O D I Č
                       za pristup informacijama u Stručnoj službi

                                        Skupštine Zeničko-dobojskog kantona
I. UVOD
Vodič ima za cilj pomoći podnosiocima zahtjeva kako bi ostvarili svoja prava u skladu sa Zakonom o slobodi pristupa informacijama u Federaciji Bosne i Hercegovine («Službene novine Federacije BiH», broj: 32/01 i 48/11).
Članom 3. tačka 1. Zakona o slobodi pristupa informacijama u Federaciji Bosne i Hercegovine («Službene novine Federacije BiH», broj: 32/01 i 48/11), propisano je da je INFORMACIJA svaki materijal kojim se prenose činjenice, mišljenja, podaci ili bilo koji drugi sadržaj, uključujući svaku kopiju ili njen dio, bez obzira na oblik, karakteristike, vrijeme kada je sačinjena i  kako je klasificirana.

II. PRAVO PRISTUPA INFORMACIJAMA

Pravo pristupa informacijama koje su pod kontrolom Skupštine i Stručne službe Skupštine, a koje su sadržane u Indeks-registru informacija, ima svako pravno i fizičko lice.

Službenik Stručne službe Skupštine za informisanje koji obrađuje podnesene zahtjeve je Dženan Begović, Šef protokola Skupštine i odnosa sa javnošću,  telefon 032/460-667
III. POSTUPAK PODNOŠENJA ZAHTJEVA ZA PRISTUP I POSTUPAK PRISTUPA INFORMACIJAMA

1. Pravo pristupa informacijama se ostvaruje podnošenjem pismenog zahtjeva na utvrđenom obrascu.
2. Zahtjev treba ispunjavati slijedeće uslove:
· da je podnesen u pisanom obliku i na jednom od službenih jezika Federacije BiH;

· da sadrži dovoljno podataka o prirodi ili sadržaju informacije koja se traži kako bi se omogućilo Stručnoj službi da pronađe traženu informaciju;

· da sadrži ime podnosioca zahtjeva, njegovu adresu i kontakt telefon;

· da je  lično  predat na pisarnicu Kantona ili poštom na adresu Skupštine, ul. Kučukovići broj 2. Zenica, ili dostavljen na e-mail adresu Skupštine odnosno Stručne službe Skupštine, (sa skeniranim potpisom podnosioca zahtjeva).

3. Zahtjev koji se odnosi na ličnu informaciju, može podnijeti samo fizičko lice na koje se zahtjev odnosi, njegov zakonski zastupnik ili lice koje je podnosilac zahtjeva pismeno ovlastio za pristup informaciji.

4. Lice na koje se odnosi informacija, pri podnošenju zahtjeva dužno je potpisati zahtjev i službeniku za informisanje pokazati ličnu kartu ili pasoš, dok su zakonski zastupnik i punomoćnik dužni da potpišu zahtjev i pokažu navedene lični dokumente, dokaz o zakonskom zastupanju odnosno punomoć, kao i kopiju jednog od navedenih ličnih dokumenta podnosioca zahtjeva.

5. Informaciji se može pristupiti na sljedeći način:

· neposrednim uvidom u informaciju u prostorijama Stručne službe Skupštine;

· dostavljanjem kopije tražene informacije na kućnu adresu kada se ista osigurava besplatno u smislu člana 16. Zakona;

· umnožavanjem informacije.

6. Ako podnosilac zahtjeva traži usmeno objašnjenje ili samo uvid u određene podatke, odnosno informaciju, predlaže se podnosiocu zahtjeva da se prethodno usmeno obrati službeniku za informisanje, koji će dati obavijest o mogućnosti i vremenu ostvarivanja traženog uvida.

7. Rok za postupanje po zahtjevu je najkasnije 15 dana od dana prijema zahtjeva.
8. Ako se pismeni zahtjev odnosi na pristup informaciji a kojoj Stručna služba nije u mogućnosti udovoljiti, zbog nepostojanja prethodno utvrđenih formalnih uslova, u roku od osam dana od dana prijema zahtjeva rješenjem će obavijestiti podnosioca zahtjeva da zahtjev ne može biti obrađen iz navedenih razloga.
Rješenje  sadrži naznaku i adresu organa kome se žalba podnosi, rok i troškove podnošenja žalbe, kao i uputu o pravu obraćanja Ombudsmenu sa naznakom podataka za kontaktiranje Ombudsmena.
9. O zahtjevu za pristup informacijama odlučuje se rješenjem koje sadrži: 

· obavijest o mogućnosti ličnog pristupa informaciji u prostorijama Stručne služba, 
· obavijest o mogućnosti umnožavanja informacije i o troškovima umnožavanja informacije.

· priloženu kopiju tražene informacije kada se ista osigurava besplatno - standardna veličina fotokopija prvih deset stranica.

10. Rješenje se dostavlja podnosiocu zahtjeva najkasnije u roku od 15 dana od dana podnošenja zahtjeva.
11. Troškovi umnožavanja informacija iznose 0,50 KM po jednoj stranici, odnosno 5,00 KM po jednom CD-u/DVD-u  za elektronsku dokumentaciju, osim ako se elektronska informacija ne dostavlja putem e-mail-a, (ukoliko je istu moguće dostaviti na taj način zbog veličine elektronskog dokumenta koji se dostavlja zavisno od formata istog), u kom slučaju se ne naplaćuju nikakvi troškovi.
IV. PRILOZI 

1. Obrazac zahtjeva za pristup informacijama i Indeks registar informacija kojima raspolaže Stručna služba Skupštine Kantona su sastavni dio ovog Vodiča.

2. Ovaj Vodič je dostupan na Web stranici Kantona i isti je besplatan. 
                                                                                                            SEKRETAR

            Ibrahim Avdagić
Broj: 01/02-34-10678-2/19
Zenica, 09.08.2019. godine

OBRAZAC ZAHTJEVA ZA PRISTUP  INFORMACIJAMA

_____________________________________
Ime i prezime-naziv pravnog lica  podnosioca zahtjeva
 ______________________________________
Adresa, sjedište podnosioca zahtjeva

______________________________________
Kontakt telefon  podnosioca zahtjeva
ZENIČKO-DOBOJSKI KANTON

SKUPŠTINA KANTONA
Kučukovići br.2

Z E N I C A

Predmet: Zahtjev za pristup informaciji

Molim Vas da mi omogućite pristup slijedećim informacijama iz nadležnosti Skupštine Zeničko-dobojskog kantona/Stručne službe  Skupštine Kantona, i to:
__________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
__________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
Datum:                                                                                  PODNOSILAC  ZAHTJEVA

                                                                                               _______________________
                                                                                                     Svojeručni potpis

